
   Հայաստանի Հանրապետության կառավարությունը որոշում է.

   1. Հավանություն տալ Հյուսիս-հարավ ճանապարհային միջանցքի ներդրումային ծրագրի իրականացման շրջանակներում վերակառուցվող Մ1 և Մ2 միջպետական նշանակության ավտոմոբիլային ճանապարհների Երևան-Արարատ, Երևան-Աշտարակ, Աշտարակ-Թալին ճանապարհահատվածների բաժանարար գոտու սահմաններում տեղադրված, սույն որոշման հավելվածում նշված ապամոնտաժվող գովազդային վահանակների սեփականատերերին 72,230.59 հազ. ՀՀ դրամի չափով փոխհատուցման տրամադրմանը 2015 թվականի չորրորդ եռամսյակում` ՀՀ 2015 թվականի պետական  բյուջեով նախատեսված Ասիական զարգացման բանկի աջակցութամբ իրականացվող Հյուսիս- հարավ տրանսպորտային միջանցքի զարգացման ծրագրի (Տրանշ 3) «Շենքերի և շինությունների կապիտալ վերանորոգում» հոդվածով նախատեսված համաֆինանսավորման միջոցների հաշվին՝ վերաբաշխման միջոցով:  


2. Հայաստանի Հանրապետության տրանսպորտի և կապի նախարարին՝ 


1) երկշաբաթյա ժամկետում սույն որոշման 1-ին կետով նախատեսված վերաբաշխման հայտը սահմանված կարգով ներկայացնել ՀՀ ֆինանսների նախարարություն: 


2) մեկամսյա ժամկետում Հայաստանի Հանրապետության օրենսդրությամբ սահմանված կարգով ուժը կորցրած ճանաչել սույն որոշման հավելվածում նշված ընկերություններին, սույն որոշման հավելվածում նշված վայրերում գովազդային վահանակների տեղադրման համար տրամադրված թույլտվությունները: 


3. առաջարկել «Հյուսիս-հարավ ճանապարհային միջացքի ներդրումային ծրագրի իրականացման կազմակերպություն» պետական ոչ առևտրային կազմակերպության գլխավոր գործադիր տնօրենին՝ 3-ամսյա ժամկետում սույն որոշման հավելվածում նշված գովազդակիր կազմակերպությունների հետ կնքել ՀՀ կառավարության 2011 թվականի հոկտեմբերի 6-ի N 39 արձանագրային որոշմամբ հաստատված համաձայնագրի օրինակելի ձևին համապատասխան համաձայնագրեր:
            4. Սույն որոշման ուժի մեջ է մտնում պաշտոնական հրապարակմանը հաջորդող օրվանից:





Տեղեկանք-հիմնավորում
ՀՀ կառավարության «Գովազդակիր կազմակերպություններին փոխհատուցում տրամադրելու մասին»  որոշման նախագծի ընդունման
Իրավական ակտի անհրաժեշտությունը (նպատակը)
Սույն որոշման նախագծի ընդունման անհրաժեշտությունը պայմանավորված է Հյուսիս-հարավ ճանապարհային միջանցքի ներդրումային ծրագրի իրականացման շրջանակներում վերակառուցվող Մ1 և Մ2 միջպետական նշանակության ավտոմոբիլային ճանապարհների՝ Երևան-Արարատ, Երևան-Աշտարակ, Աշտարակ-Թալին ճանապարհահատվածների բաժանարար գոտու սահմաններում տեղակայված «ՅՈՒՆԻՔՈՐՆԳՐՈՒՊ» ՓԲԸ-ին,  «ԷԳԱ»ՍՊԸ-ին և  «ԻՄԻՋ»ՍՊԸ-ին պատկանող ընդհանուր՝ թվով 66 ապամոնտաժման ենթակա  գովազդային վահանակների սեփականատերերին փոխհատուցում տրամադրելու  անհրաժեշտությամբ:
Կարգավորման հարաբերությունների ներկա վիճակը և առկա խնդիրները
Հյուսիս-հարավ ճանապարհային միջանցքի ներդրումային ծրագրի իրականացման շրջանակներում վերակառուցվող Մ1 և Մ2 միջպետական նշանակության ավտոմոբիլային ճանապարհների՝ Երևան-Արարատ, Երևան-Աշտարակ, Աշտարակ-Թալին ճանապարհահատվածների բաժանարար գոտու սահմաններում տեղադրված են թվով 66 գովազդային վահանակներ, որոնք խոչընդոտում են վերակառուցվող ավտոճանապարհի շինարարական աշխատանքների իրականացմանը:

ՀՀ վարչապետի մոտ 2013թ. փետրվարի 22-ին կայացած՝ Հյուսիս-հարավ ճանապարհային միջանցքի և քաղաքային կայուն զարգացման ներդրումային ծրագրերի կառավարման խորհրդի նիստի թիվ N23.6/[147410]-13 արձանագրության 1-ին  կետով «Հյուսիս-հարավ ճանապարհային միջանցքի ներդրումային ծրագրի իրականացման կազմակերպություն» ՊՈԱԿ-ին հանձնարարվել է փորձագետների հետ  քննարկել արագընթաց ճանապարհների վրա գովազդային վահանակների տեղադրումն արգելելու հարցը՝ անհրաժեշտության դեպքում  նախագծում սահմանելով դրանց տեղադրումն արգելող համապատասխան նորմեր:
Հյուսիս-հարավ ճանապարհային միջանցքի ներդրումային ծրագրի իրականացման շրջանակներում վերակառուցվող Մ1 և Մ2 միջպետական նշանակության ավտոմոբիլային ճանապարհների՝ Երևան-Արարատ, Երևան-Աշտարակ, Աշտարակ-Թալին հատվածների նախագծային փաստաթղթերի համաձայն, տվյալ ճանապարհահատվածների բաժանարար գոտու սահմաններում գովազդային վահանակների տեղադրման հնարավորություն նախատեսված չէ: 
Արդյունքում հիշյալ ճանապարհահատվածների բաժանարար գոտու սահմաններում տեղադրված գովազդային վահանակները ենթակա են ապամոնտաժման՝ առանց տվյալ վայրում գովազդային վահանակների հետագա տեղադրման իրավունքի: Այսինքն, գովազդակիր կազմակերպությունները զրկվում են տվյալ վայրում համապատասխան ձեռնարկատիրական գործունեություն իրականացնելու իրավունքից, սակայն ՀՀ կառավարության 2012 թվականի  սեպտեմբերի 6-ի թիվ 1139-Ն որոշմամբ հաստատված Հյուսիս-հարավ ճանապարհային միջանցքի ներդրումային ծրագրի –ծրագիր 2-ի Հողերի օտարման և տարաբնակեցման ծրագրի մեջ հիշյալ ազդեցությունները ներառված չեն:

 ՀՀ կառավարության 2010 սեպտեմբերի 16-ի թվականի թիվ 1274-Ն որոշմամբ հաստատված  Հողի օտարման և տարաբնակեցման շրջանակի (այսուհետ՝ ՀՕՏՇ) 19-րդ կետի համաձայն՝ սույն ծրագրի շրջանակներում փոխհատուցում ստանալու իրավունք ունեցող կամ իրավունքների վերականգնման/ռեաբիլիտացիայի վերաբերյալ դրույթներից օգտվելու իրավունք ունեցող ազդեցության ենթակա անձինք են հանդիսանում այն ազդեցության ենթակա անձինք, որոնք ձեռնարկատիրական գործունեության առումով կորուստ են կրում, կորցնում են եկամուտը:
  Գովազդային վահանակների ապամոնտաժման հետևանքով գովազդակիր կազմակերպությունների Ծրագրի ազդեցությունների գնահատման և համապատասխան փոխհատուցման հաշվարկի իրականացման նպատակով  «Ափթայմ» ՍՊԸ-ին (այսուհետ՝ Գնահատող) հանձնարարվել է իրականացնել  նշված կազմակերպություների  կորուստների գնահատում` հիմք ընդունելով  ՀՕՏՇ պահանջները:
  Իրավական ակտի ընդունման արդյունքը
Որոշման ընդունման արդյունքում կփոխհատուցվեն Հյուսիս-հարավ ճանապարհային միջանցքի ներդրումային ծրագրի իրականացման շրջանակներում վերակառուցվող Մ1 և Մ2 միջպետական նշանակության ավտոմոբիլային ճանապարհների բաժանարար գոտու սահմաններում առկա  «ՅՈՒՆԻՔՈՐՆԳՐՈՒՊ» ՓԲԸ-ին, «ԷԳԱ» ՍՊԸ-ին և «ԻՄԻՋ» ՍՊԸ-ին սեփականության իրավունքով պատկանող գովազդային վահանակների ապամոնտաժման և տվյալ վայրում՝ գովազդային վահանակների միջոցով ձեռնարկատիրական գործունեության դադարեցման հետևանքով կրած վնասները:
ՏԵՂԵԿԱՆՔ
ՀՀ կառավարության «Գովազդակիր կազմակերպություններին փոխհատուցում տրամադրելու մասին»  որոշման  նախագծի  ընդունման  կապակցությամբ  այլ  իրավական  ակտերում  փոփոխություններ կամ լրացումներ  կատարելու  անհրաժեշտության կամ բացակայության  մասին
Սույն որոշման նախագծի ընդունումը այլ իրավական ակտերում  փոփոխություններ  կամ  լրացումներ  կատարելու  անհրաժեշտություն  չի  առաջացնում:
ՏԵՂԵԿԱՆՔ
Հայաստանի Հանրապետության կառավարության  «Գովազդակիր կազմակերպություններին փոխհատուցում տրամադրելու մասին»  որոշման  նախագծի  ընդունման  կապակցությամբ  պետական  բյուջեում  ծախսերի  և  եկամուտների  ավելացման  կամ  նվազման  մասին
Սույն որոշման  նախագծի ընդունումը 2015թ Հայաստանի Հանրապետության  պետական  բյուջեի  ծախսերում  և եկամուտներում ավելացում կամ նվազեցում, ինչպես  նաև  լրացուցիչ  ֆինանսական  միջոցների  անհրաժեշտություն  չի  առաջացնում: 
ՑԱՆԿ
Հայաստանի Հանրապետության կառավարության  «Գովազդակիր կազմակերպություններին փոխհատուցում տրամադրելու մասին»  որոշման  նախագծի  հեղինակների  (մշակողների)
Սույն որոշման նախագիծը  մշակվել է ՀՀ տրանսպորտի և կապի նախարարության  կողմից:

ՑԱՆԿ
Իրավական ակտերի,  որոնց հիման վրա կամ որոնցից օգտվելով  մշակվել է  Հայաստանի Հանրապետության կառավարության  «Գովազդակիր կազմակերպություններին փոխհատուցում տրամադրելու մասին»  որոշման նախագիծը
Սույն որոշման նախագիծը  մշակվել  է «Հայաստանի Հանրապետության բյուջետային համակարգի մասին» և «Իրավական  ակտերի  մասին» ՀՀ   օրենքների հիման  վրա, ղեկավարվելով ՀՀ կառավարության 2010 սեպտեմբերի 16-ի թվականի թիվ 1274-Ն որոշմամբ հաստատված  Հյուսիս-հարավ ճանապարհային միջանցքի ներդրումային ծրագրի Հողի օտարման և տարաբնակեցման շրջանակով:

